
Донација од САД за Клиниката за детска хирургија 
 

На 21 декември, амбасадорот на САД Пол Волерс, заедно со 
министерот за здравство Никола Тодоров и болничкиот персонал го 
промовираа реновирањето на Клиниката за детска хирургија, 
овозможено преку донација од Министерството за одбрана на САД 
во вредност од 125.000 американски долари. Овој најнов проект 
вклучува реновирање на шест соби во амбулантскиот оддел на 
Клиниката за детска хирургија и три болнички лифтови, како и 
донација на педесет болнички кревети. Во говорот, амбасадорот 
Волерс рече дека ваквите проекти служат како доказ за 
пријателството со народот на Македонија.  

Говор на амбасадорот на САД Пол Волерс 
 
Клиниката за детска хирургија  
21 декември 2011  

 
 

Благодарам др. Чадиковски. Министер Тодоров, доктор Симеонов, истакнати членови на персоналот 
на болницата. Среќен сум што денес сум со вас на Универзитетската клиника за детска хирургија за да го 
одбележиме овој важен настан. Ова ја симболизира работата на неколку посветени лица и среќен сум што 
повеќето од нив се тука со нас.  

 
Ова реновирање и донација во вредност од 125.000 американски долари беше овозможена преку 

Програмата за хуманитарна помош на Европската команда на САД. Европската команда на САД и 
персоналот на Амбасадата работеа заедно со докторите на болницата за да се утврдат нивните потреби и 
да се набави најдобрата достапна опрема. Попрецизно, нашата помош овозможи целосно реновирање на 
три лифтови во оваа зграда и на шест соби во амбулантскиот оддел, како и на купување на педесет 
болнички кревети.  

 
Ова што го гледате денес покажува што може да се постигне кога владите работат заедно кон една 

заедничка цел. Би сакал да истакнам дека Владата на Македонија обезбеди речиси половина милион евра 
за реновирање и обезбедување на опрема за Клиниката за хирургија, што се наоѓа на првиот спрат во 
оваа зграда. Од добрите работи направени овде, корист имаат дури и лица кои доаѓаат надвор од 
границите на Македонија. 

 На пример, повеќето донирани болнички кревети се наменети за Клиниката за детска хирургија. 
Поради уникатната природа на оваа клиника, децата од Албанија и Косово исто така доаѓаат тука и 
добиваат неопходна и толку важна нега. Граѓаните на Македонија може да се гордеат со фактот што им 
помагаат, не само на своите најмали граѓани, туку и на децата од соседните земји и ја обезбедуваат 
потребната здравствена нега.  

 
 

http://photos.state.gov/galleries/macedonia/8573/DOD-Event/
http://stream.state.gov/streamvol/libmedia/macedonia/8573/ArchiveVideosDec2011/pediatric-surgery-clinic-donation-sitel12212011.wmv

Соединетите Држави со задоволство го продолжуваат партнерството со Владата на Македонија. Оваа 
година сечевме лента и за донацијата од Вермонт, што се состоеше од ЦТ скенер и комплетно 
реновирање на Клиниката за детска хирургија во оваа иста зграда. Во 2011 година, исто така помогнавме 
во реновирањето на седум училишта ширум земјата, помогнавме на Специјалниот завод во Демир Капија 
и, во координација со УНИЦЕФ, подаривме опрема за ладење на вакцини, што овозможи безбедна и 
ефективна дистрибуција на вакцините низ цела Македонија. Овие и многу други проекти служат како доказ 
за нашата посветеност и, најважно од се, за нашето пријателство со народот на Македонија.  

 
Повторно би сакал да ви се заблагодарам за вашето присуство на одбележувањето на овој настан. Би 

сакал сега да му дадам збор на министерот Тодоров.    
 

 
 
 
 


